
2 Tesalonika
Sasuri Paulus ka dua
hia dheéu sarani etu kota
Tesalonika

Lii maho'o
1 Lii maho'o neéti ja'a Paulus, aa angalai ja'a,

Silas dénge Timotius.

Sasuri ne'e, ji'i pa‘adhu hia miu dheu sarani
aa'i-aa'i etu kota Tesalonika. Miu ka dhu
pama'éte mere le, ho madhutu Ama Lamatua
edhi, denge Ketu edhi, Yesus Kristus.» 2 Ji'i
manengi séna ka Rengu pad'elo d'ara hua iia Ra
hia miu, ho miu mamuri dénge mera-milu.

Paulus manéngi makasi mi Ama Lamatua

3 A'ari aa'i-aa'i! Dhu léke, ladhe édhi loe boe
manengi makasi mi Ama Lamatua, lula miu asa

parcaya Ne, aa asa pasue eci dénge eci. 4 Néti
eena Kka, ji'i palolo denge dhéu sarani etu mia-
mia, lula-néti mamuri miu. Ji'i palolo, peka na,
masi ka dhéu leo paj'éra miu, te ngaa miu rai
boe neti parcaya mi.

5 Se'e se peka na, beli-cameéd'a Ama Lamatua
j'ue lii langu miu dénge mola. Te j'aj'éra dhu
miu pasae eéna ka, hia miu nia j'aj'i mi dheu
unu Na. Aa Néngu eéna, Dheu Aae miu. 6 Baku
madha'u, te Lamatua pama'ete lii langu dénge
boe bia cabéka. Mi ladhe, ee! Beli-camed'a Na
b'ala mi dhéu dhu paj'éra miu. 7 Aa Néngu hia

miu ae mere d'ara neti j'aj'éra dhu mi pasae
kahei. Sémi ééna mi dedha ji'i kaheéi.

Se'e se j'aj'i, lod'o Lamatua Yesus puru mai
neti sorga, palere-lere déenge ana pajuu Na séra
dhu éra titu kena. 8 Réngu puru mai denge ai
dhu heo robhe-robhe. Heia Na b'ala mi dheu
aa'i-aa'i dhu ro'o boe tadhe Ama Lamatua, aa

dhu madhutu boe Lii Lolo Be'a neti Lamatua
Yesus. 9 Na hia huku dhu bia titu kéna mi
réngu aa'i-aa'i ra, ka palaho si taa-taa. Na

babege si neti katanga madha Na, ka ra rasa
heka koasa Lamatua dhu kapai.* 10Lod'o Na mai
eena, dheu parcaya aa'i-aa'i ra paca'e padedha-
dedha kolongara Na, aa ra pakab'ua Ne. Beéli-
cameéd'a miu étu talora aae dhéu-dhéu parcaya

sera kahei, lula miu sémi mere le Lii Lolo Be'a
dhu uru éena ji'i peka le déenge miu.

11 Neti eena ka, meéu-meda ji'i ma'éte boe
manengi-mangaj'i hia miu, séna ka madhutu
a'abhu Ama Lamatua, na, miu nia j'aj'i dheu
unu Na. Ji'i manengi séna ka Na hia koasa Na
mi miu kahei, ho miu bisa tao madha j'ara aa'i-
aa'i dhu be'a madhutu ngaa dhu miu parcaya,
aa madhutu ngaa dhu miu neo tao. 12 Ladhe
miu mamuri dénge j'ara sémi éena, dheu ded'e
padedha-dedha kolongara Lamatua Yesus. Aa

miu abhu koa-kad'iri kahei, lula miu_madhutu
Ne. Se'e aa'i-aa'l ra, mai neti babe'a d'ara Ama
Lamatua edhi, denge Ketu edhi, Yesus Kristus.

2

Dheu bhelu-katub'a hud'i mai uuru ku, heka

Lamatua Yesus lepa hari kena

1 A'ari aa'i-aa'i! Ne'e ne ji'i neo peka denge
miu peéri lod'o Ketu edhi, Yesus Kristus puru mai,
aa dénge j'ara tasamia edhi bisa pa'éci dénge
Ne.» 2 Dhéu baku pagoa miu ho mi ele ngangee
ropa tadengi dhéu peka, na, Lamatua dhu mai
hari le. Masi ka ra peka, na, réngu tadengi
neti Roh Lamatua, do neti dhéu, do abhu sasuri
neti ji'i, mage miu léka kahéi. Te séra sa ra
leko-monya! 3 Baku soro teka dhéu pagoa miu.

Te beli-caméd'a ca dheu dhu bhelu-katub'a céu
uuru mai, heka Lamatua Yesus lépa hari kéena.

Dhéu ne'e ne, palab'a denge Lamatua, toke dheu
ae madhutu ne ho palab'a denge Lamatua kahei.
Dhéu ne'e ne mema seli-kolane! Neti eéena Kka,
nengu hud'i maso ku asa d'ara naraka. 4 Na
padedha iisi na risi neti dewa aa'i-aa'i ra, aa
palab'a aa'i-aa'it dhu dheu sogo-tagu. Toke na
maso asa d'ara Emu Kapua Manéngi-Mangaj'i
Ama Lamatua, ka na padedha iisi, aku néngu na,
“Ja‘'a ne, Lamatua!”=

5> Miu saned'e, do aad'o? Uru éeéna ja'a dhu
peka le denge miu, lula dhéu éena, lod'o dhu
ja'a bera-bera denge miu era, si?

6 Limuri ne, d'ai méka lod'o ho dhéu bhelu-
katub'a ééna pacéu iisi na, lula abhu dhu
paheéb'e ne era. Aa miu me'a kahéi ngaa ka
dhu pahéb'e ne! 7 Limuri ne dhéu bhelu eéna
sab'a pahuni-pahuni era, lula abhu dhu paheb'e
ne. Te ngaa ladhe béli-caméd'a dhu pahéb'e na,
patabuli ka ai na, & héia dhéu bhelu ne céu mai

dénge pahuni heka sasab'a na. Te ngaa leke
denge lod'o kapai mamai Lamatua Yesus, ka Na
palaho dheu bhelu-katub'a ne denge pake lii ca
heb'a doko di.»

9Te ngaa lod'o Lamatua Yesus dhae d'ai méka,
dhéu aae nidhu hia koasa kapai hia mi dheu
bhelu ne, séna ka bisa na tao tadha malaa rupa-
rupa, heia dhéu pangee, na, néengu ne pake koasa
neti Ama Lamatua.* 10 Denge sémi eéna, dheu
ae ka dhu leke tipu néti dhéu bhelu-katub'a ne.
Réngu se'e ka dhu d'ei palaho iisi ra. Ama
Lamatua dhu bhoke j'ara hia si mamuri, te ngaa
ro'o boe semi dad'éi Na dhu hua iia ééna, aaro'o
boe parcaya ngaa dhu leke. 11 Neéti eéna ka, Ama
Lamatua pabédhu d'ara ra néti ngaa dhu leke,
sena ka hud'i laa ra parcaya mi kapod'e-kabeli
sera. 12 Deénge j'ara ne'e ka, Ama Lamatua hia
si huku dhu bia, lula réengu léka boe ngaa dhu
tare'a. Te rengu d'ei risi tao dhu karehe.

Dhéu parcaya hud'i pa'éra ku d'ara

13 A'ari aa'i-aa'i! Ji'i loe boe manéngi makasi
mi Ama Lamatua, lula Na sue miu. Te lod'o Na
paj'aj'i meka rai-haha ne, Nengu pama'ete nare
le, séna ka hia miu mamuri. Ka Na hia Roh Na
ho paméu miu, lula miu parcaya ngaa dhu tare'a.
14 Lod'o ji'i lole Lii Lolo Be'a dénge miu, Ama
Lamatua pake Lii Lolo Be'a Na ho ere miu, séna
ka miu me'a dadedha dénge kapai neti Lamatua
Yesus Kristus.

15 A'ari aa'i-aa'i! Taha d'ara dénge képe
pa'ére-ere lii holo-nori dhu ji'i peka le dénge

miu. Saned'e kahéi aa'i-aa'i dhu ji'i suri teke étu
d'ara sasuri ji'i.

1617 Ji'i maneéngi-mangaj'i taruu mi Ama
Lamatua edhi, denge Ketu edhi, Yesus Kristus.
Ji'i manéngi séna ka Rengu pa'éra d'ara miu, ho
miu bisa tao j'ara-j'ara dhu be'a. Ji'i manengi
semi eena, lula ji'i nge'a Ama Lamatua sue titu
kéna mi eédhi aa'i-aa'i ti. Lula d'ara Na hua iia,
neti eena ka Nengu loe boe pa'éra d'ara edhi.
Denge j'ara ne'e, edhi bisa sanao-maena taruu
mi Néngu.

3

Paulus manéngi ho dhéu sarani étu Tesalonika
sabaj'a hia réngu

1 A'ari aa'i-aa'i! Baku bhelu sabaj'a hia ji'i.
Sabaj'a séna ka Lii Lolo Be'a Lamatua, pale-
paléme asa mia-mia dénge malai, séna ka dhéu
aa'i-aa'i bisa pakab'ua Lii Lolo Be'a eéna, semi
dhu lod'o miu abhu Lii Lolo Be'a ca hari ni.
2Sabaj'a sena ka ji'i pakaj'eu néeti dheu-dhéu dhu
tao kaco, aa néeti dheu bhelu leo séra, te dheu aa'i
boe dhu parcaya Lii Lolo Be'a éena.

3 Te ngaa Lamatua kepe pa'ére lii padhai Na.
Néngu tao pa'éra miu, aa Na bhiri miu neti dhu
bhelu-katub'a. 4 Aa ji'i nge'a tare'a kahei, na,
Lamatua Yesus hia miu madhutu ngaa dhu ji'i
lole le denge miu. Ka tatu miu tao madhutu le
semi éena kahei.

5>Ji'i sanao ho Lamatua Yesus sanoro miu, sena
ka asa me'a, na, Ama Lamatua sue miu, ka miu
éra etu d'ara j'aj'éra, nuka sémi Kristus uru ééna
taha etu d'ara j'aj'era Na.

Dheu aa'i-aa'i hud'i sab'a ku, baku bai-eed'a

6 A'ari aa'i-aa'i! Ja'a peka mema miu denge ale
ngara Lamatua Yesus Kristus! Baku lami pa'éci
denge dhéu dhu bai-eed'a dhu re'a dhoka rodha
di. Te rengu sera madhutu boe édhi dhu maj'éni
sab'a bia. 7 Miu aa'i-aa'i mi me'a, na, miu hud'i
laladhe ku j'ara mamuri ji'i, lod'o ji'i pea etu
talora aae miu. Miu medhi unu mi. Ji'i ngo'o
boe core eele lod'o iia d'ara. 8]i'i sab'a bia méu-
meéda, sena ka ji'i baku pabia miu. Ji'i sémi boe
iia d'ara, nganga'a-nganginu neti dheu. 9Ji'i se
dheu sab'a néti Lamatua. Deji'i denge hak kahei
manengi ngaa-ngaa neti miu. Te ngaa ji'i ngo'o
boe tao sémi éena. Ji'i neo pad'elo j'ara dhu be'a
sena ka miu madhutu. 10 Uru ééna, ji'i hia le
kahei atora dhu peka na, “Dhéu cee dhu ro'o boe
sab'a, baku hia ra'a-rinu”.

117i'i tadengi lii, peka na, neti talora aae miu
abhu dheu dhu bai-eed'a, ro'o boe sab'a. Réngu
sera re'a dhoka bhute dénge soro iisi ra asa d'ara
lii langu dhéu leo. 12]Ji'i pasanéd'e dheu semi
sera, denge kolongara Lamatua Yesus Kristus,
sena ka réngu ele-ho'a. Be'a risi réngu sab'a
tenge nganga'a-nganginu denge ei kabhésu unu

ra.

13 A'ari aa'i-aa'i! Miu baku roca tao j'ara dhu
be'al

14 Miu patadhe paie-iie dhéu-dhéu dhu ro'o
boe madhutu ngaa dhu ji'i suri etu d'ara sasuri
ne. Hud'i rengu séne, sena ka ra'e makae.

15 Sad'i miu baku tao si nuka sémi musu miu. Te
ngaa kai si dénge be'a, sémi miu kai a'ari miu

mesa mi.

Paulus pa'éle sasuri na

16 Lamatua eéna, Dheu Aae Mera-Milu. Ja'a
manengi ho Na hia miu mera-milu etu madha
j'ara aa'i-aa'i ra. Ja'a maena, séna ka Lamatua
bera-bera dénge miu.

177a'a pa'éle sasuri ne denge kacui-aaija'a unu
ku, séna ka miu me'a, na, sasuri ne tare'a-re'a
netija'a. Lii limuri téka, oe pa'éle sasurileo aa'i-
aa'i sera, ja'a ka dhu suri kahei.

18Ja'a manengi sena ka d'ara hua iia Lamatua

Yesus Kristus rai eele boe néti miu aa'i-aa'i mi.
Sasuri ne d'ai sange ne'e ka,

Paulus

